
Edebiyaté miletan de toy nustoxi zaf muhim 1. Bi taybeti, cayé nustoxi ke eseré verénan nusti
mustesna yo. Edebiyaté Zazayan de zi Mela Mehemed Eli Hunij, né kesan ra yew o. Cunke o, yew
sairo ke edebiyaté Zazaki de eseré verénan ra yewi nusto yo. Mewlidé ey, mewlidé hir€yin yé
Zazaki yo. Ma xebatey€ xo de no mewlidi, heté huneré edebiyan ra analiz kerd. Ma veyna ke
Hunij, eseré xo de huneré edebiyan ra tesbih, tesxis, intaq, cinas, mecaz, nida, istitham, iqtibas,
asonans, aliterasyon, istiqaq, 1ade, husni talil, telm1’, tekrir, mecazo mursel suxulnayo.

Uluslarin edebiyatlarinda bazi edebiyatgilar gok dnemlidir. Ozellikle de ilk yazili eserleri veren
yazarlarin yeri miistesnadir. Zaza Edebiyati’nda da Mela Mehemed Eli Hunij, bu kisilerden biridir.
Cinkii o, Zaza Edebiyati’nda ilk yazili eserleri veren yazarlardan biridir. Onun Mewlidé
Péxemberi adl1 eseri, Zazaca yazilmig olan {iglincii mevlittir. Biz ¢alismamizda bu mevlidi edebi
sanatlar agisindan analiz ettik. Gordiik ki Hunij eserinde birgok edebi sanata bagvurmustur. Tesbih,
teshis, intak,cinas,mecaz, nida, istifham, iktibas, asonans, aliterasyon, istikak, iade, hiisni talil,
telmi’, tekrir, mecazi miirsel bu sanatlardandir.

ABSTRACT

Some author in the literatures of nations are very important. Especially, the place of the authors
who wrote first works is special. Mela Mehemed Eli Hunij is one of these people in
Zazaki/Zazaish literature. Because, he is one of first writers who write first works in Zazaish
literature. His mawlid is third Zazaki mawlid. I analyzed the work in terms of literary arts in my
article. Mela Mehemed Eli Hunij uses most of the literary arts such as quotation, pun, metaphor,
comparison, personification, question, repeat, alliteration, assonance in his work.

1. Destpék

Mela Mehemed Eli Hunij, semedé edebiyaté Zazaki, yew
sexslyeto muhim o. Cunke ey, bi Zazaki eseré muhimi
nusti. Bi taybeti, mewlidé ey ke serra 1971 de nusiyayo, zaf
balkés o. Cunke no eser, edeblyaté Zazaki de mewlido
hiréyin o. Ci ra ver, mewlidé Mela Ehmedé Xasi serra 1899
de, mewlidé Usman Efendiyé Babiji serra 1933 de nesr
biyo.

Mela Mehemed Eli Hunij -her ¢iqas nasname de serra 1932
biviyaro zi- serra 1930 de maya xo ra biyo (Destij 0
Necaranij, 2014: 4). Namey¢€ ci, nasname de sey Mehmet
Ali Oztiirk véreno. O, dewa Hun (bi Tirki Beyhan) ra yo.
Na dewe, giredayeyé Pali ya. Ey, bi des serran melatlye
kerdo G wasto saré xo ré ardim biko.

Hunij, yew nugtoxo weliid 0. Ey bi zazaki zaf eseri nusti.

Misale 3 hebi mewlidé ey inkey (nika) desté ma de yi:

Mewlidé Péxemberi (1971); Mewlidé Zazaki (2005);

Mewlidé Zazaki (2011) (Yesilkaya, 2014: 42). Eseré ey yé

bini:

A. Heketey Yasuf 0 Zelixa, 1982 de nusiyayo G 152 beyt
(6]

Qesidey:
Zerra Haya, 1975 de nusiyayo, 40 beyt 0
Qesidey Tewhid, 1975 de nusiyayo, 33 beyt 0
Qesidey Qebir/Ezabi Qebra Xueri, 1975 de nusiyayo,
20 beyt o
Qesidey Seidi Nirsi, 1969 de nusiyayo, 20 beyt 0
e. Weqayé Kerbela:
i. Weqgay Kerbela Hesen-Huseyni, 1971 de nusiyayo,
20 beyt o
ii. Weqgay Kerbela Hezret Heseni, 1970 de nusiyayo,
20 beyt o
ili. Weqay Kerbela Hezreti Huseyni, 1970 de
nusiyayo, 30 beyt 0
f.  Qesidey Péxemberi, 1972 de nusiyayo, 20 beyt 0
9. Eqidey iman-Eqidey Islam, 1970 de nusiyayo, 66 beyt
(]

oo

e

C. Hikmet G Edebiyat:

a. Hikmet Zazaki, 1971 de nusiyayo, 80 beyt 0

b. Edebiyat Zazaki Negisnayo pey Naki, 1971 de
nusiyayo, 264 beyt 0.

D. Xezay Uhudi:

a. Weqayé Koyi Uhtdi, Wefati Hemzi, 1972 de
nusiyayo, 81 beyt 0.

b.  Vengi Meli, Munacat Mehmed Eli, 1974 de nusiyayo,
22 beyt 0.

€. Qesidey Mekki, 1976 de nusiyayo, 25 beyt 0.

d. Qesidey Medina, 1976 de nusiyayo, 25 beyt 0. (Uzun,
2002: 63-65)

Ma xebatey€ xo de mewlido ke Huniji serra 1971 de nusto,
heté huneré edebiyan ra analiz keni. La veri ma wazeni
derheqé mewlidé Huniji de toy melumatan bidi. Mewlid de
“aa ba ca...” yo. Heto bin ra Hunij, mewlid de no wezné
eriizi suxulneno:

Mustef’ilun  / mustef’ilun / mustef’1lun / mustef’1lun

* / * / * / *

Namey Homay/vaj héveri, /pé namey Ho/may ak beri  (a)
Xebér mewlid/wes xeberi, /biwan mewlid/ P€yxemberi (a)
Péyxembér zaf/agiq resnaw, /yi gelbi a/sigan vesnaw  (b)

Mewlid péxem/beri besnaw,/biwan mewlid/ Péyxemberi (a)
(Yesilkaya, 2014: 30)

Né melumatan ra badé ma sini mewlidé Huniji, heté huneré
edeblyan ra analiz biki

2. Huneré Edebiyi

2.1. Tesbih

Eke sair, yew ¢1 bisibni yewna ¢i no tegbih beno. No hewa
sairi beneti di ¢lyan de yew musterek nuqta ani wuctd. Cer
unsuré tesbihi est i: Musebih (benzeyen), mugebihun bih
(kendisine benzetilen), heté sibnayisi (benzetme yonii),
edaté tegbihi (benzetme edati) (Celikelden, 2014: 71). Cend
tewiré tesbihi est 1. Tesbiho belix, inan ra yew o. Tesbiho
belix de tena, musebih G musebihun bih xo ré ca veyneni.
Cumle de edaté tesbihi 0 heté sibnayisi névéreni. Hunij,
mewlidé xo de muracaté no tesbihi keno:

“Wi me’deni xeber(in o, biwan mewlid peyxemberi” (56)*

Hunij, semedé Péxemberi vono “madené xeberan”. Madent,
semedé insanan zaf erjaye yi. Kam wayiré madenan bibo,
rimeté Tnan z€de beno. Eyni no hewa, zereyé kamcin
xeberan de nameyé Péxemberi véro, rimeté inan zéde beno.
La cumle de ké rasté edaté tesbihi @ heté sibnayisi nini.
Ewta z1 eyni ¢1 viraziyeno:

“Merg ha yeni veri ber’ ma, dinya ra si peyxembér ma

Merdim’ nezan ti vin verg @, wi vin ‘Rahar mergi derg 0’”

(67)

Merg, yew rastlya insanan o. La zaf insani ci ra terseni.
Coka, wexto ke insani derheqé mergi de xeberi doni zaf
ray, qalané xewfinan ani ziwani. No beyt de zi semedé
mergi, ¢ekuya “verg”i ifade beno. Yani verg, seni hewa
heywanan kigeno, ¢ini keno, o hewa merg zi insanan ¢ini
keno. Beyt de tena musebih 1 musebihun bih est o. Coka
tesbiho belix 0. Yew tesbih zi no yo:

“Muhemmed ik est yew sedef, yi ra resa “erdi seref” (62)

No ca de zi semedé Péxemberi “sedef” vacilyeno. Sedefe,
wexté verénan ra heya inkey, semedé xemilnayisi yena
suxulnayis. Insani ke wazeni ¢iyé, kel-melé xo hina rind
biki, muracaté sedefi keni. No hewa, Pé&xember zi sey
sedefe rind o 0l heme ¢lyan hina rind keno. Xora dewamé
réze de Hunij vono, pey Péxemberi erd seref veyneno. Réze
de tena musebih G musebihun bih est 1. K& rasté tesbihi na
réze de zi yeni:

“Qudus istasyuna pil a, ti viin Muhemmed yew vil a” (63)

Na réze de, di hebi tesbihi est 1. Inan ra yew tesbiho belix o.
Hunij vono Péxember, yew vile moneno. Yani o sey yew
vile rind o. La no ca de edaté tesbihi 0 heté sibnayisi ¢ini
yo. Coka no tesbiho belix 0. Na réze de tesbiho muekked zi

Mewlidé Huniji, serra 2004 de heté WK Merdimini ra transkribe
biyo. WK Merdimini, humara 22 y€ kovara Vateyi de no transkrib
nesr kerd. Meqale de ma zi no transkrib suxulna. Heme girewtikan
de ma tena numreyé€ ripeli da.

est 0. Tesbiho muekked de edaté tesbihi ra teber, heme
unsuré tesbihi est 1. Hunij vono Qudus, yew istasyono pil
moneno. Ewta musebih, Qudus; musebihiin bih, istasyon;
heté sibnayisi, pil o. La seke aseno edaté tesbihi ¢ini yo. Né
rézan de Zzi tesbih xo ré ca veyneno:

“Qatey asmén yewin ¢a ya? Uca d’ yew dik di sey say a

O dik vinayisi r’ mexs{s, eni wanen ti viin tawus” (64)

Gama ke Péxember veclyeno Mirac, weyra tewir tewir
¢iyan veyneno. Inan ra yew zi yew dik o. Semedé dik
vaciyeno o, say moneno. Réze de mugebih, musebihin bih,
edaté tesbihi est 1. Tena heté sibnayisi ¢ini yo. Coka no,
tesbiho muxtasar 0. Réza diyin de zi wendox/gosdar bonder
beno dik, sey tawusi wes waneno. No ca de zi tena edaté
tesbihi ¢ini yo. Coka ewta tesbiho muekked est o. Di tesbihi
zi no ca de yi:

“Cebrail yi r’ bentl yew sef, qatiin asménli gén hedef

Biiraq yi r’ bi sey yew teqsi, ver’ xwi tada heti Qudsi” (64)

Mirac de Cebrail, Péxemberi ré rayberiye keno. Coka ewta
vaciyeno, Cebrail semedé Péxemberi sey yew sef biyo.
Yani Hunij vono Cebrail, sefi moneno. Réze de tena
musebth G musebihun bih véreni. Coka no, tegbiho belix o.
Heto bin ra yew buraq, Péxemberi beno Mirac. Vaciyeno ke
no buraq, sey teqsi sono. Semedo ke heté sibnayisi ¢ini yo,
ewta tesbtho muxtasar est 0. No beyt de zi tesbih est o0:

“Hezret Peyxembér wefat kerd, dinya ra si peyxembér ma
Ehli Beyti r’ dinya b1 hor, melakét ha yeni sey vor” (70)

Badé mergé Péxemberi, yew xemginiya pil, dinya gino biné
bandura xo. Asmén de z1 toy ¢i yeni wuclid. Né ¢iyan ra
yew zi beneti milaketan de peyda beno. Milaketi, asmén ra
yeni war. Hunij vono €&, sey vewre zaf i lez yeni war. No ca
de musgebih, musebihiin bih, edaté tesbihi est i. Tena heté
sibnayisi ¢ini yo. Coka tesbiho muxtasar est 0. Yew tesbih
7i no yo:

“Mirac sina, agérena, peyxembér ma véca Mirac
Mirac vecena rahar(l, ya lez gina sey teyard” (64)

Hunij vono, siyayisé Miraci teyara moneno. Na réze de
heme unsuré tesbihi est 1. Musebih, Mirac; musebihin bih,
teyara; heté sibnayisi, lez siyayls; edaté tesbihi, sey. No
semed ra ewta tesbtho mufasal est o.

2.2. Tesxis 0 Intaq

Huneré edebi, sinorané edebiyati hera keni. Misale
unsuré tebietl ke yewbinan ra clyayi nézdi yewbinan keni
no hewa, wareyé edebiyati hera keni. Huneré tesxis G
intaqi, né huneran ra yi. Eke sairi heywanan, nebetan, kel-
melan sey insanan bigi dest, no tesxis beno. Eke heywani,
nebati, kel-meli xeberi bidi z1 no, intaq o (Kiilek¢i, 2005:
121). Né huneri, mewlidé Huniji de zi est i:

&,
i

“Rebi’ul-ewwel duyes a, amey hiirl imdad resa
Sewa dusemi béhes a, biwan mewlid peyxemberi” (58)

Péxember, asma rebiul-ewwel de rocé diseme maya xo ra
biyo. Beyto ke ma cor de nawna de zi behsé ci beno. Ewta

yew tesxis z1 est 0. Semedé disemi “béhes” vaciyeno. Yani
diseme vengé xo néveceno. Pey hurmet G meraq, paweyé
iyayisé Péx i yo. i ¢ di , i i
biyayisé Péxemberi yo. Yani rocé€ diseme, sey insan
tégeyreno. Rézi ke cér de yi de tesxis G Intaq est i:

“Asmén vin: ’Erdo ti géc 1, ez a merkéz agm 1 rueci

Asmén vin: ‘Ti xebér medo, ’ers ha mi d’ o, kursi mi d’ o

’Erd viin asmén ra: ‘Bib’ haya! Piley teyna qey Homay a

Asmén va: ‘Ellahi ekber!’, peyxembér ma véca Mirac

Uca d’ gina asmén recef, va: ‘Vazen ez bigir seref” (61,62)

Seke né rézan de zi aseno, beneti asmén G erd de yew
munakasa beno. Wirdi zi voni ma hina hawil 1. Semedé
haviliye munakasa keni. Asmén vono o cor de yo, wayiré
asme, rocan, milaketan, levhi mehfiizi yo. Erd zi vono herb
ci ser de ciwilyeni. Tewr peyni de zi erd vono o, wayiré
Péxemberi yo. Pey né qalan, beneti erd G asmén de yew
munakasa beno. Heta yew ca de asmén, erd ra vono “ti
xeber medi”. Yew ca de zi asmén vono “Ellahli Ekber!”.
Heme né ci minaké intaq i. Heto bin ra miyané no
xeberdayisi de ge-ge erd G asmén sey insani tégeyreni.
Misale asmén erd ra vono “géc mebi”. Yani ci, sey insani
veyneno. Yew réze de zi erd, asmén ra vono “bibi haya!”
Yani o zi ci ré sey 1nsanl muamele keno. Yew ca de zi
asmén recefino. Heme né ¢i minakeé tesxis i. Ewta zi eyni
huneri est 1:

“Dik’ asmént da yi selam, va: ‘Merheba tu r’ ya imam!’

Pél xwi akérd yi kerd qiyam, peyxembér ma véca Mirac”
(64)

Gore bi Huniji, wexto ke Péxember veciyeno Mirac o, qata
yewiné asméni de yew dik veyneno. Wezifeyé diki, erd
haya kerdis o. Gama ke dik, Péxemberi veyneno sey
insanan tégeyreno. Veri, Péxemberi ré selam dono. Badé zi
pelané xo akeno 0 giyam keno. No hewa zi huneré intaq G
tesxisi viraziyeno. No ca de zi tesxis est o:

“Ruect wastin niakewtin, sewi wastin birakewtin
Qiyamet wastin pakewtin, dinya ra si peyxembér ma” (67)

Badé mergé Péxemberd, tebiet de zaf ¢i, sey insanan xemgin
beni. No beyt de z1 aseno roc, riyé xemgineyi ra néwazeno
ako. Sew z1 xora tariyo 0l wazeno semedé xemgineyé xo, no
tarlyeyi xo dom biko. No hewa tesxis yeno wucid.

2.3. Cinas

Sairi, eserané xo de semedé muzikalite, muracaté toy
metodan keni. Cinas, inan ra yew o. Cunke cinas de ¢ekuyi
ke heté vengi i formi ra eyni yan zi nézdi yewbinani tekrar
beni G no hewa, yew ahenk peyda beno. Cinas de manayé
¢ekuyi, ciya yi (Cetin, 1998: 219). Hunij zi mewlidé xo de
¢end tewir cinasi ré ca dono. Inan ra yew, cinaso mukerrer
0. Cinaso mukerrer de yew ¢ekuye, peyni ¢cekuya bine de ya
U no hewa cinas viraziyeno. Né rézan de cinaso mukerrer
est o:

“Namey Homay vaj héveri, pey namey Homay ak beri

Xebér mewlid wes xeber 1, biwan mewlid peyxemberi”
(56)

“Qudus istasyuney cér 1, Muhemmed ame ver’ beri
Wenist Mirac dey Xeberi, peyxembér ma véca Mirac” (63)

“Peyxemberi yin id raménd, peyxembér Qudus id ca
ménd”’(63)

“Mirac bi sey yew minara, Mirac a pey legey ca ra” (63)
“Mirac sina sey teyara, hét Sidretu’l-munteha ra” (64)

299

“Asmey Seferi z' amey §i, peyxembér ma kewt néwesl
(67)

“Xatir sima sehabiino, xatir sima ewladiino!
Peyxember nesihet diino, dinya ra si peyxembér ma” (68)

“Fatima va: ‘Bawo! Bawo!” Fatima va: “Hebib ¢a wo?”
(70)

Seke aseno Hunij, cinaso mukerrer ré ca dono. Heto bin ra
0, cinaso lahik zi suxulneno. No cinas de zi c¢ekuyl ke
benetl inan de cinas est o de tena yew herf ciya yo. Ge-ge
herfo ke sereyé ¢cekuyan de yo ciya beno. Ge-ge zi herfo ke
orte yan z1 peyni de yo ciya beno. No cinas ra cinaso
mutekarib, cinaso muzari zi vaciyeno. Mewlid de né rézan
de cinaso lahik est o:

“Serr’ peyxembér bl ¢ewres new, Cebrail yi r’ ame yew
SeW

Va: ‘Muhemmed warzi pay rew’, peyxembér ma véca
Mirac” (62)

“Sewa tari ¢in G hes-bes, sewa tari rakewt her kes” (63)

“Hezret Muhemmed ame war, hét Herém ra yi birna xar”
(63)

“Qudus istasyuney erdi, sarey Qudus sarey derdii” (63)
“Melakét asménil yén war, sey jetl yén bin aya dar” (64)

“Refref yi r’ bi sey yew fuzey, dayrey Rebbi di sey muzey”
(65)

“Lay’ kainat’ nika riste, nistey kainati z’ niste” (65)
“Me’nay Mirac me’na bari, sewey Mirac yi kerd zari” (66)

“Merdim’ nezan ti viin verg G, wi viin rahar mergi derg 0”
(67)

“Peyxember sést hiré serre, bér key’ xwi ra wi si zerre”
(69)

“Gin merdim’ gen, kenl Kerre, merdim nésken bikir
gerre”(69)

“Vila sura rezi bi zerd, *Ezrail ruh peyxembér berd” (70)
“Ehli Beyti r’ dinya bi hor, melakét ha yeni sey vor” (70)
“Yin Homay ra wastin sebir, sewa pasemi wi si gebir” (70)
Heme né minaki nawneni ke Hunij, eseré xo de cinaso lahik
7i suxulneno. O, wazeno pey no huner, eseré xo hem heté

muzikalite hem 2zl edebi ra hina rind biko G
wendoxan/gosdaran ré tamé huneri bido.

2.4. Mecaz

Cekuya mecazi, formé ismi-mekan de ya Gt manay€ ci “cayé
viyartisi” yo. Edebiyat de zl eke yew cekuye, teberé
manayé€ xo de biguxullyo no sey mecaz nome beno (Aydin,
2013: 24). Zaf sairi muracaté no huner keni. Hunij zi inan
ra yew o:

“Peyxembeér zaf asiq resnaw’, yi qelbi asiqan vesnaw’” (56)

Hunij, destpéké eseré xo de heskerdisé Péxemberi ser 0
vindeno. Gore bi ey, kesi ke Péxemberi ra heskeni yani
heskerdoxé ey zaf 1. Heta, heskerdigé inan hende zaf o ke
gelbé inan vesayo. Seke yeno zanayis, qelbé insanan
néveseno. No ca de yew ifadeyo mecaz est o. Semedé
eskera kerdisé pileyé heskerdisé, insani no ifade suxulneni.
No beyt de z1 mecaz est o:

“Tu ra wazen yew fattha, tu ra wazen ez yew du’a
Ruhi tu 11 2’ bena sifa, biwan mewlid peyxemberi” (57)

N¢ ifadeyi, derheqé fedlé wendigé fatitha @ duayan de yi.
Hunij, kesé ébinan ra fatiha  dua wazeno. Cunke o, bawer
keno ke né ¢i zaf muhim 1. La o vono, né ¢yl semedé
wendoxan ré zi bag 1. Bira vono, né ¢iyi ruhé inan ré sifa
beni. Ewta ifadeyo mecazi est 0. Cunke ruh ne néwes beno
ne zi ey ré sifa lazim o. La semedé het€ manewi ra asan
biyayis, no ifadeyo mecazi suxuliyeno. Eyni huner ewta zi
X0 ré ca veyneno:

“Ti wazeni tarix akir, bera pak tarix id ca kir” (57)

Hunij, besa ke na réze tede véreno de behsé viyarteyi, tarixi
keno. Nameyé Adem, Hawa, fbrahim, Ismail G sewbina
kesan véreno. Semedé behsé né c¢lyan “tarix akerdis”
vaciyeno. La tarix ¢iyo ke abeno niyo. Heto bin ra tarixo
“pak” vaciyeno. Tarix, pak zi nébeno. Né heme ifadeyi
mecazi yi. Yani ewta no ¢ ifade beno: Péxemberi veréni 0
¢ Insani bini ke xizmet€ dini kerdo, tarixi ré yew rosn doni.
Ké rasté mecazi no ca de zi yeni:

“Besnaw mi ra me’na bari, peyxembér ma véca Mirac” (61)

Edeti (normal) de mana, bari no zi qalind nebéno. La
nustoxi, herayiyé ziwani suxulneni 0 né sifetan semedé
mana suxulneni. Hunij zi no hewa yew ifade ano ziwan ser
0 “manaya bari” vono. Qesdé ey no yo: Derheqé Péxemberi
de dini de xeberdayis, yew ¢iyo bari yo. Yani né ¢iyl mana
bari keni, inan ré qiymet 0 rindiye doni. Na réze de zi eyni
¢iesto:

“Me’nay Mirac me’na bari, sewey Mirac yi kerd zari” (66)

Hunij wazeno o, rindiyeyé Miraci eskera biko. Coka
muracaté ¢ekuya “bari” keno. Gore bi ey, manayé Miraci,
manaya barl ya. Yani Mirac, yew ¢iyo rind 0 taybeti yo.
Miraci, insanan ré rindiye, hawillye ardo. Yew mecaz zi né
rézan de yo:

“Peyxembeér va: “Wi Gangér 0, wi ha yentli ganil berQ

Wi ha maxey ma nicnentl, wi ha qugey ma ricnenti” (69)

Né rézan de behsé Ezraili yani milaketa gangéri beno. Réza
diyin de zi ifadeyo mecazi est o. Ezrail, gané insanan gino.
Semedé no rewse vaciyeno ke Ezrail, maxé Iinsanan
nicneno. Yani o, keyé€ insanan ricneno, keyeyan de sayiye
néverdono.

2.5. Nida 1 Istifham

Nida G istitham, wext€ verénan ra heya inkey heté zaf
salran ra suxuliyayl. Manayé nidayl veng, veng-dayfis,
qirayis o (Kayapinar, 2011: 160). Coka zaf ray, sey xitabi z1
yeno wucilid. Nida de interjeksiyoni (unlem) zaf muhim 1.
La béinterjeksiyonan zi nida viraziyeno. Seké minaki ke ma
cér de da yi de aseno Hunij zi mewlidé xo de ca dono nida
yi

“Vaj ‘Merhebal’, ti z’ vaj qey yi 1°, vaj ‘Merhebal’, vaj
‘Ya wezir!’

Vaj ‘Merheba yaEhmeda!’, biwan mewlid peyxemberi

Peyxemberi tu kerd eda, ya Muhemmed ez tu r’ feda” (59)

“Va: ‘YaRebbi, mi veng mereyk, Homay va: “Ya Hebib,
lebbeyk!

Yi va: ‘Ya Reb! Ummet! Ummet! Seni ummet sina
cennet?’

Homay va: “Eyyihe’l-Resil! Meters, ez tu niken melul”
(66)

Né rézan de zaf minaki yé huneré nidayi est i. Hunij,
semedé Péxemberl selam dayis wazeno. Coka
wendoxan/gosdaran ra vono “merheba vacéni” 0 nida
virazeno. Péxemberi ré€ zi vono “ya wezir!” “ya Ehmeda!” @
hewna nida yeno wuclid. Rézané binan de zi1 xeberdayisé
Homa 0 Péxemberi est 0. Péxember Homayi ra vono “Ya
reb!”, “Ummet!” Homa zi ey ra vono “Ya Hebib,
lebbeyk!”, “Eyylihel-Resul!” Né z1 minaké nida yi. Ewta zi
eyni huner est o:

“’Erd viin asmén ra: ‘Bib’ haya! Piley teyna qey Homay

Asmén va: ‘Ellahii ekber!’, peyxembér ma véca Mirac”
(62)

Xeberdayisé erd 0 asmén de nida est o. Erd asmén ra vono
“bibé haya!” Asmén zi vono “Ellahu Ekber!” Pey né
ifadeyan nida beno. Né rézan de zi nida est o:

“Hezret Muhemmed si zerre, cema’et’ va: ‘Werre!
Werre!”” (63)

“Dik’ asménd da yi selam, va: ‘Merheba tu r’ yaimam!’”
(64)

Réza yewin de cemat, gama ke Péxemberi veyneno
“werre!” vono. Réza diyin de zi wexté Miraci de yew diko
ke asmén de yo Péxemberi ra vono “ya imam!”. No hewa z1
nida viraziyeno. Né cayan de zi eyni huner est o:

“Fatima va: ‘Xuerto bira! Ti qey nin zerre la, ¢i ra?

Peyxembér va: “Ya ’Ezrail! La ¢a w’ biray mi Cebrail?

Hezret Cebrail ame ser, va: ‘Esselam ya peyxember!”” (69)

“Fatima va: ‘Dayé, hey vin! Yetim mendi Hesen, Huseyn’”
(70)

Ezrail, semedé gané Péxemberi girewtis sono keyeyé ey.
Fatima beri akena @ Ezraili ra vona “bira!” Péxember zi sey
“Ya Ezrail” ci ré xitab keno. Badé, Cebrail sono inan het o
zi Péxemberl 11 xitab keno. Badé mergé Péxemberi zi
Fatima “dayé, hey vin!” vona @ qirena. Heme né ifadeyi
nida ani wucid.

Heto bin ra mewlid de huneré istitham zi est o. Cekuya
istithami, fiilé “fehime” babé “istif’al”1 ra yena wucld @
manayé ci pers kerdis o (Ates, 2016: 124). La no pers
kerdis de bérsiv pawitis mecburl niyo. Heta zaf ray sairi,
¢iyo ke bérsivé ci zoni perseni. K& mewlidé Huniji de rasté
no huneri yent:

“Qatey asmén yewin ¢a ya? Uca d’ yew dik di sey say a”
(64)

Hunij, qaté yewin y€ asméni perseno. La no pers kerdis de
0, yew bérsiv népaweno. Ewta zi eyni huner est o:

“Wi berma, va: ‘Rebbi! Rebbi! Ummeta gunekar se bi?’

Yi va: ‘Ya Reb! Ummet! Ummet! Seni ummet sina
cennet?’” (66)

Né rézan de zi xeberdayisé Péxember G Homayi est o.
Péxember Homayi ra feletiyayisé ummeté xo wazeno. La
no wastigé xo pey persan eskera keno.

2.6. Iqtibas

Nustoxi ge-ge eserané xo de toy ¢imeyan zi suxulneni. Ayet
0 hedisi, né ¢imeyan ra yi. Bi taybeti, eserané diniyan de
ayet O hedisi zaf suxuliyeni. Eseran de muracaté ayet 0
hedisan kerdis ra igtibas vaciyeno (Ece, 2002: 40). Hunij zi,
no huneri suxulneno:

“‘Fesubhane’l-lezi esra’, peyxembér ma véca Mirac” (62)

No ifade, yew ayet ra ameyo girewtis: “Subhanellezi esra bi
abdihi leylem minel mescidil harami ilel mescidil aksallezi
barakna havlehu 1i nurlyehu min ayatina innehu huves
semiul besiyr” (Streya Isra, 1). No ayet de vaciyeno ke
Homa, Péxemberi Mescidi Heram ra gino beno Mescidi
Egsa. Cunke o wazeno Péxemberi ré toy ayetan binawno.
No ayet de piliyeyé Homayi zi tesdiq beno. Vaciyeno o pil
0, heme ¢i esnaweno, veyneno. Hunij zi wexto ke behsé
Miraci keno, no ayet ra iqtibas keno. Na réze de zi eyni
huner est o:

“‘Stibhane’l-meliku’l-quddis’, peyxembér ma véca Mirac”
(64)

ifadeyé Huniji, ma ré yew ayet nisan dono: “Subhanehu ve
teala amma yekulune uluvven kebira” (Streya Isra, 43). No
ayet de Homa, kafiran ré bérsiv dono. Vono o, tip (heme)
kémasiyan ra diir o t Homa yi ra vésér yewna xaliq ¢ini yo.
Ewta zi igtibas est o:

“‘Reahtll nezleten uxra’, peyxembér ma véca Mirac” (65)

Toy kafiri, hediseya Miraci ré bawer nékeni. Heta € voni
Péxemberi, Homa 0 Cebraili zi néveynayo. No ayet de
Homa vono Péxemberi, Cebraili it Homayi yew ray ra z&de
veynayo: “Ve le kad reahu nezleten uxra” (Streya Necm,
13) Bi no hewa Homa, kafiran ré bérsiv dono. Hunij zi

behsé no hedise keno 1 ayet ra iqtibas keno. Eyni huner no
ca de zi est o:

“‘Ma kezzebe’l-filad’ biwan, peyxembér ma véca Mira”
(66)

Hunij, pey na réze eseré xo de stireya Necm ra yewna
igtibas keno: “Ma kezebe’l fiadu ma raa” (Sareya Necm,
11). No ayet de vaciyeno ke gelbé Péxemberi, € ¢iyi ke
¢imé Péxemberi di, inkar nékeno. Yani Péxember, seraser
baweré Homayi keno 0 xo teslimé Homayi kerdo. Ey de get
sik ¢in1 yo. Na réze de z1 iqtibas est 0:

“‘Ma yentiqii ’eni’l-hewa’, peyxembér ma véca Mirac”

(66)

Huniji no ifade, raste rast sireya Necm ayeté hiré ra
girewto. Ewta Homa vono, Péxember, pey nefsé xo xeberl
nédono. Yani Péxember, het¢ Homayi ra ersawiyayo
qalané Homay1 insanan ré negl keno. O yew gasid 0. Yew
igtibas z1 no yo:

“Vaj: ‘Qulhuwellahti ehed’, Ellah yew, restil Muhemmed”
(66)

No ifade zi rastarast Qur’an ra ameyo girewtis. No cumle,
sireya Ixlas ayeté yewin de vireno. No ca de vaciyeno,
Homa yew o. Yani seriké ey c¢ini yo. Pey né qalan,
yewiyeyé Homayi tesdiq beno. Ewta zi eyni huner xo ré ca
veyneno:

“Vaj: ‘Kullun men ’eleyha fan’, dinya ra si peyxembér ma”
(67)

No ca de zi siireya Rehman ayeté vist G ses ra iqtibas est o.
Huniji, ayet rastarast girewto, dekerdo mewlidé xo. No ayet
de vaciyeno, heme ganiyi ke riyé erdi de yi fani yi. Ayeto
ke ney ra dima de yena de z1 vaciyeno tena Homa baki yo.
Na réze z1 wayiré huneré iqtibasi ya:

“Ti wazeni xeyr(i temam, vaj ‘esselatii wesselam’” (56)

Mewlid de heme besi pey ifadeyé “esselati wesselam”
giredaylyeni. No ifade, sireya Ahzabi ra ameyo girewtis:
“Innellahe ve melaiketehu yusallune alen nebiyy ya
eyyuhellezine amenu sallu aleyhi ve sellimu teslima”
(Streya Ahzab, 56). Ewta, Homa insanan ra wazeno ke &,
Péxemberi ré selat i selam biki. Hunij zi pey ca dayisé no
ifade, emré Homay1 ano ca.

2.7. Asonans G Aliterasyon

Sairi, tena ¢cekuyan 0 cumleyan ney ge-ge z1 herfan tekrar
keni. No hewa z1 huner viraziyeno. Eke nustoxi, herfané
venginan tekrar biki no asonans beno (Sarica, 2016: 17). La
herfé bévengi tekrar bibi no aliterasyon beno. Bingeyé né
huneran wexté Yunan 0t Roma reseno (Nair, 1999: 12). Né
huneri, siiran hina ritmik keni G wendoxan de tamé wendisi
zé&déneni (Onal, 2008: 41). Hunij zi muracaté né huneran
keno:

Serq G xerb id, Ke’be d’ yew, yew, hiré ’elém ricey yew
sew (58)

[TP%L]

Na réze de pey vengé “e” asonans viraziyayo. Heto bin ra
vengé “y”, “w” zi aliterasyon ani wuctid. No hewa Hunij,
ritmé réze hina z€de keno. Ké sini eyni huner na réze de zi

veyni:

Yi kerd nimac, va:
peyxemberi” (60)

“Ummeti!”, biwan mewlid

[T3EL TP L]

Na réze de hina zaf asonans est 0. Pey vengané “i”, “a”,
CeR9Y 99 (99

17,”e” asonans peyda beno. Vengé “m” zi aliterasyon o.
Yew asonans zi ewta est o:

“Muhemmed ik est yew sedef, wenist Mirac da yew seref”
(63)

Seke aseno, ewta herfé “e” zaf ray tekrar biyo. Semedo ke
herfé “e” herfo vengin o, ké gani vaci ewta asonans est o.
Na réze zi semedé€ né huneran muhim a:

“Qatey diyin, gatey hirin, ¢eher, pancin, sesin, hewtin”
(64)

Yew kelecan Huniji gino @ coka 0, qatané asménan tédima
réz keno. No réz kerdis zi huneré asonans 1 aliterasyoni

[TPX LI TSE L AN T3 2]

peyda keno. Herfé “e”, “a” “i” asonans ani wuctd. Herfé

€699

n” zi aliterasyon virazeno. Eyni huneri no ca de zi est 1:

“Rebiu’l-ewwel bi newi, asma newi bi ¢end sewi” (67)

[P INT2 1]

Herfé “w” aliterasyon herf€ “e”, “1” z1 asonans 1. Na réze de
zi eyni huneri xo ré ca veyneni:

“Serr’ peyxembér sest 0 hire, rocgari ra rueco kire”

A 66,90

Herfé “r” aliterasyon, herfé “e” zi asonans o. Yew asonans
71 cér deyo:

“’Ezrail selam da hévér, ame zerrey key’ peyxembér” (69)

Herfé “€”, “e”yi asonans peyda keni. Seke aseno Hunij,
mewlid€ xo de hem asonans hem zi aliterasyon suxulneno 0
no hewa heté edebi ra eseré xo hina rind keno. Heto bin ra
mewlidi, miyané cematl de yeni wendis. Coka pey no
tekraran gosdari z1 hina sa beni. Cunke no hewa tamé
gosdar kerdigé mewlidi z&de beno.

2.8. lstiare

Manayé ¢ekuya istiareyi, deyn girewtis o. Bingeyé istiare,
tesbih 0. No huner de zi sibnayis est 0. La tena no musebih
no zi musebihun bih vaciyeno. Musebih tena bibo no
istiareyo mekni (kapali istlare) yo. Tena musebihun bih
bibo zi na ray istiareyo musarehe (agik istiare) beno (Pala,
2005: 239). No huner zi mewlidé Huniji de xo ré ca
veyneno:

“Wazen akir eni beri, cewhert vec riy teberi” (57)

Hunij, ¢iyé dinan sey fatiha 0 duay€ € binan sibneno beri.
No hewa istlare virazeno. La ewta tena nameyé musebihiin
bih véreno. Coka istiareyo musarehe beno. Dewamé cumle
de yewna istiare est o. Hunij, bawer keno ke peyé beré
duayan de cewheri est 1. Yani o vono duayi, wayiré fedlani
0 insanan ré hawiliye doni. Fedlané duayan, cewheran ra
sibnayis yew istlareyo musarehe yo. Cunke no ifade de
namey€ musebih névéreno. Ewta zi eyni hewa yew istiare
est o:

ST}

“Tarix biwan big’ xeber(, mewlid biwan vin cewheri” (58)

Mewlidan de behsé Homayi, Péxemberan, xelifeyan,
milaketan G sewbina babeté dinan beno. Tewr zaf z1 behsé
Péxemberi beno. Hunij, heme né ¢iyan sibneno cewheri. La
namey€ musebih névéreno. Coka no zi istlareyo musarehe
yo. K& no beyt de z1 rasté eyni huneri yeni:

“Vaj ‘Merhebal!’, ti z’ vaj qey yi 1’, vaj ‘Merhebal!’, vaj ‘Ya
wezir!’

A5
1

Vaj ‘Merhebal’ vila rezil r’, biwan mewlid peyxember
(59)

No beyt de Hunij, wazeno wesfé Péxemberi bido. Coka
semedé ey c¢ekuya “wezir”i suxulneno. Yani o vono
Péxember sey weziri yo. Heto bin ra Hunij, semedé
rindiyeyé Péxemberi eskera biko, Péxemberi sibneno vila
rezi ré. Yani Péxember, sey vila rezi rind G nazenin o. Beyt
de semedo ke nameyé musebih névéreno, Istiareyo

musarehe est o.

2.9. Istiqaq, lade, Husni Talil

Eke yew réze yan zi beyt de ¢ekuyi ke eyni ristim ra yeni
piya bibi, nameyé ci istiqaq o. Istiqaq, heté ahengi ra siiri
hina pét keno (Karatas, 2007: 244). Hunij z1 sey zaf sairan,
muracaté no huneri keno:

“Bi hamiley Muhemmedi, bi hamiley ni Ehmedi” (58)

A

Nameyé “Muhemmed” @ “Ehmed”i eyni ristim ra yeni.
Wirdi z1 Erebki de ristimé “hmd” ra yeni. Né ¢ekuyi, yew
réze de G pilya suxuliyayi. Coka ké sini vaci ewta huneré
istigaq ameyo suxulnayis. No ca de zi istiqaq est o0:

“Ena ummet gunekar a, gunan’ xwi ra zaf bézar a” (66)

A 66

Ewta zi istiqaq est 0. Cunke ¢ekuyé “gunekar” G “gunan”i
eyni ristim ra yeni. Wirdi z1 “gune” ra yeni wuctd. Pey né
¢cekuyan Hunij, muracaté huneré istiqaqi keno. Yew istiqaq
71 no yo:

“Peyxembér va: ‘Wi Gangér G, wi ha yenli gani bert’” (69)

~99Y

Na réze de istiqaq, ¢ekuyané “gangér” G “ganli”’yl de est o.
Wirdi zi ¢ekuya “gan” ra yeni. Zazaki de nameyé Ezraili,
gangér o. Yani keso ke gané insanan gino. Réze de né
cekuyi ke eyni ristim ra yeni piya suxuliyayi O istiqaq
viraziyayo.

fade zi yew hunero muhim o. Eke sairi, pey ¢ekuya ke
peyni réze yan zi beyt de ya, destpéké yewna réz yan zi
beyt biki no 1ade beno (Kocakaplan, 2005: 52). No beyt de
fade est o:

“Vaj ‘Merheba ardox nimac!’, biwan mewlid peyxemberi
Peyxemberi tu kerd eda, ya Muhemmed ez tu r’ feda” (59)

Seke aseno, réza yewin, pey c¢ekuya ‘“peyxemberi”
gediyayo. Réza diyin z1 pey eyni ¢ekuye destpé kerdo. No
hewa huneré fade suxuliyayo. Ké sini eyni huner, beyta ke
cér de ya de zi veyni:

“Wi w Cebrail tuk-teyna ménd, peyxembér ma véca Mirac
Mirac bi sey yew minara, Mirac a pey leqey ca ra” (63)

Cekuya Miraci, ¢ekuya peyni yé€ réza yewin a. Réza diyin zi
pey na ¢ekuya destpé keno. Coka ké sini vaci ewta zi fade
est o.

Tebiet de yew sebebé heme hediseyan est o. La sairi ge-ge
pey husni talili sebebé rastan ney sebebé sairaneyan G
rindan semedé hediseyan nawneni. Hunij zl né sairan ra
YeWw 0:

“Dinya pey ’esq ha gérena, dor-maley’ xwi w ruéc gérena”
(64)

Seke her kes zono, dinya gérena. La sebebé ci ¢ina yo?
Hunij vono sebebé ci, esq 0. La ma zoni ke sebeb no niyo.
Dinya de yew nizam roniyayo. Coka dinya ge-ge
dormereyé xo de ge-ge z1 dormereyé seyyareyané binan de
gérena. La Hunij, yew sebebo rind peyda keno @ vono
dinya pey esq gérena.

2.10. Telmi’

Toy eseran de wendox, tena rasté yew ziwani ney, rasté
¢end ziwanan yeno. Telmi’, semedé no ¢i yew metod o.
Cunke telmi” de no heme réze no zi qisméké rézeyi
sewbinan ziwani de nusiyeno (Bekki, 2012: 485). Mewlidé
Huniji de huneré telmi est o. Besa iqtibasi de ma toy
ifadeyané Erebki nawitbi. Né ifadeyl, semedo ke ayet
hedis bi ma weyra nawiti. La rézi ke wayiré né ifadeyani
deeyni wext de telmi’ zi est 0. No ca de zi ma, ifadeyi ke
ayet 0 hedisi niyl nawneni:

“Vato k’ yi Reb’ xwi het vatll, yi wend, va: ‘Ettehiyyati’”
(66)

ifadeyé “Ettehiyyat” Erebki yo. Réze de Zazaki 0 Erebki
plya est 1. Gama ke Péxember veciyeno Mirac, weyra
Homayi rey de xeberi dono. Cebrail zi weyra yo. Wexto ke
Homa 0 Péxember raya verin yewbinan veyneni, yewbinan
ré bi hurmet selam doni. Cebrail zi no hurmet ardisi dima,
sehadet ano. Duaya “Ettehiyyati”yi pey né hurmet ardisan
0 sehadeti yena wuclid. Semodo ke ‘Ettehlyyat(i’” yew ayet
0 hedis niyo ma ci, sey telmi’ girewt dest. Né rézan de zi

eyni huner est o:

“Hem va: ‘Esselami "eleyk!’, peyxembér ma véca Mirac

Va: ‘Esselami "eleyna!’, peyxembér ma véca Mirac

Homay va: ‘Eyythe’l-Resil! Meters, ez tu niken melul”
(66)

Hunij né rézan, seraser Zazaki nénuseno. ifadeyané Erebki
zi suxulneno. Manayé “Esselami "eleyk!”1 “selam to ré bo”
yo. Manayé “Esselami ’eleyna!” “selam ma ré bo” yo.
Manayé “Eyyihe’l-Restl”1 zi “Ey Restl” 0. Ewta z1 ké
ragté telmi’ yent:

“Fatima va: ‘Bawko, yew xuert’, peyxembér va: ‘Meleku’l-
mewt”” (69)

Réze de “Meleku’l-mewt” yani yew ifadeyo Erebki véreno.
Wexto ke Péxember beno sesti 0 hiré serre dinya ra bar
keno sono. Hunij, no mergi ser de zi vindeno. Gama ke
Ezrail sono keyé Péxemberi, keynaya Péxemberi Fatma ci
veynena. Vona yew xort ame. La Péxember zono o Ezrail o
0 vono o, milaketé mergi yo. La no ifade mewlid de Zazaki
ney, Erebki yani sey “Meleku’l-Mewt” vaciyeno i no hewa
telmi’ viraziyeno.

2.11. Tekrir

Tekrir zi sey cinasi suxuliyeno. Eke sairi biwazi heté ahengi
ra siirané xo hina rind biki, muracaté tekriri keni. Tekrir de
ge-ge kelimeyi ge-ge z1 cumleyi tekrar beni. No hewa sairi,
wendoxané xo ré siirané ritmik G ahengin péskes keni. Pey
tekrirl nustoxi, manayo ke wazeni bidi zi hina pét keni
(Eliagik, 2014: 2). No hewa wendox, gesdé nustoxi hina

wes fam keno. Ké mewlidé Huniji de zi rasté no huneri
yeni:

“Fatiha bid’ ¢iqas nebi r’, fatiha bid’ ¢ciqas weli r’

Fatiha bid’ Mehmed Eli r’, biwan mewlid peyxemberi”
(57)

Hunij, mewlidé xo de behsé ehemiyeté Fatiha keno. Gore bi
ey, ehemiyeté Fatiha zaf o. Coka o, hem wendoxané xo ra
hem zi gosdarané xo ra Fatiha wazeno. O vono heme kes
gani nebiyan, wellyan G € insanané binan ré Fatiha bido.

Coka qalané “Fatiha bid”, “ciqas”, “ré”yi ¢end ray tekrar
keno. No ca de zi tekrir est o:

“Ti wazen bib’ ummet yird, ti wazen vin xizmet ci ri

Ti wazen bik’ hurmet yi ri, biwan mewlid peyxemberi”
(58)

Ewta zi Hunij, wazeno qesdé xo hina zelal vaco. Coka
qalané “ti wazen”, “yi”, “r€” yi ¢end ray tekrar keno. No
hewa wendox zi bala xo hina zaf dono né qalan @ qesdé

Huniji hina wes fam keno. No beyt de zi eyni huner est o:

“Vaj: “Merheba!” ti qey yi ri, vaj: “Merheba!” ti key yi
ri

Vaj “Merheba” sukey yi ri, biwan mewlid peyxemberi”
(58)

No beyt de Péxemberi ré selam dayis est o. Hunij, no ¢i ré
zaf ehemiyet dono. Coka tena Péxemberi ré ney, keye 0
suka ey ré zi selam wazeno. O, semedé ehemiyet dayisé xo

eskera biko qalané “vaj”, “merheba”, yi r€” yi tekrar keno.
Beyta ke cér de ya de zi tekrir est o:

“Nay xwi ser tac, va: ‘Ummeti!’, sewey Mirac va:
‘Ummeti!’

Yi kerd nimac, va: ‘Ummeti!’, biwan mewlid peyxemberi”

(60)

Péxember, semedé ummeté xo zaf fikirlyeno. Timutim hésé
ey de no ¢i est 0. O, wazeno ummeté ey bifeletiyo G néso
cehenem. Coka Hunij vono Péxember Mirac de, nimac de G
& wextané binan de timutim vono ummeti. Xora beyt de

N1

cekuya “ummeti” ¢end ray tekrar bena. Ewta zi tekrir est o:
“’Erd vin: ‘Ez cey enbilyan a, ez merkezi ewliyan a
Ez ik esta ez insan a’, peyxembér ma véca Mirac” (61)

Yew besé mewlidi de erd i asmén xeberi doni. Wirdi zi
voni ez bas o. Coka ¢ekuya “ez” zaf suxulneni. Xora beyt

de zi aseno tena no ca de erd, ger ray g¢ekuya “ez”
suxulneno. Na réze de zi eyni huner est o:

“Peyxemberi r’ amey Mirac, peyxembér ma véca Mirac”
(63)

Hunij, tékillya Péxemberi Gt Miraci ser vindeno. Vono
Mirac semedé ey ameyo 0 o, veciyayo Mirac. Cekuyané
~ 2992

“Péxember” G “Mirac”’i tekrar keno ke tékiliya inan seni
hewa zaf o eskera biko. No beyt de z1 ké rasté tekrirl yent:

“Qiyameta pil viin ena, giyameta gic ha yena
Qiyametey ma zi bena, dinya ra si peyxembér ma” (68)

Gore bi Huniji Qiyamet, yew rastiyo pil o. Heme kes peyni
de mireno G erdi ser de yew insan zi némoneno. O vono eke
Péxember zi merd, manayé ey ci yo ke peyni de Qiyamet

yeno 0 heme kes mireno. Semedé bala wendoxé bionco
Qiyameti ser, na ¢ekuya ¢end ray tekrar keno.

2.12. Mecazo Mursel

No huner de yew ¢ekuye vera yewna ¢ekuye suxuliyena. La
¢iyo muhim no yo ke gani benetl né di ¢ekuyan de
munasebeté sibnayis ¢ini bo (Giirbiiz, 2008: 208). Beneti né
¢ekuyan de munasebeté taybetmendi-péroyi, zere-teber,
toylye-zafiye, ca-rewse, lete-péroyi, semed-netice est o.
Huniji, mewlidé xo de no huner suxulnayo:

“Vaj: ‘Merheba!’ ti gey yi ri, vaj: ‘Merheba!’ ti key yi ri

A

Vaj ‘Merheba’ sukey yi ri, biwan mewlid peyxemberi” (58)

Insani keye ra sukan ra merheba névoni. La ewta Hunij,
muracaté mecazo mursel keno G keyeyé, sukeyé Péxemberi
ré selam wazeno. Bi eslé xo de o, insani ke keyey€, sukeyé
Péxemberi de ciwiyeni ré selam wazeno. Eyni huner ewta
Zi est o:

“Tarix biwan big’ xeber(i, mewlid biwan vin cewheri” (58)

Ewta vaciyeno, eke yew biwazo derheqé toy ¢ilyan de
wayiré melumati/xeberan bibo, sino kitabi, dokumani ke
derheqé hediseyané, insanané verénan de yi biwano. La
ewta dokumanan, kitaban ver ¢ekuya “tarix”1 suxuliyayo.
La herkes zono ke tarix ¢iyo ke ké waneni niyo. No hewa,
mecazo mursel yeno wucitid. Na réze de z1 no huner xo ré ca

veyneno:
“Yew fattha biwan mi i, biwan mewlid peyxemberi” (57)

Semedé ayeté yewin yé Qur’ani, toy nameyl est 1.
“Ummu’l-Kitab”, “Ummu’l Qur’an”, “Mesani”, “Fatiha”
inan ra toyi. (Arslan, 2016: 171; Yetik, 1996: 47). Hunij zi,
wendoxan/gosdaran ra wazeno ke €, semedé ey no siire

biwani. La tena nameyé “fattha” suxulneno G mecazo
mursel virazeno.

3. Peyni

Mewlidé Huniji, heté edebi ra serkewte yo. Hunij, derheqé
edebiyaté klasiki de wayiré melumati yo @ no teorlyé
klasiki, mewlidé xo de musaxas keno. O, bi taybeti huneré
edeblyan hewayéko zaf serkewte suxulneno. Mewlid de
tesbih, tesxis, intaq, cinas, mecaz, nida, istifham, iqtibas,
asonans, aliterasyon, istiqaq, lade, husni talil, telmi’, tekrir,
mecazo mursel xo ré€ ca veyneni.

Pey huneré edebiyan Hunij, sinoré€ eseré xo hera keno. No
hewa wendoX, derheqé zaf ¢iyan de wayiré melumati beno.
Hunij wexto ke behsé hediseyan keno, huneré edebiyan
dekeno zereyé inan. No hewa wendox, hem hediseyan hina
wes fam keno hem z1 inan hini bi ason xo vir ra nékeno.
Misale wendox, pey hediseyi ke bi huneré edebiyan ifade
beni derheqé Miraci, biyayis€ Péxemberi, mergé
Péxemberi, Qudusi, Mekkeyi, Medineyi, Ehli Beyti,
milaketan, ayetan, asméni, erdi de wayiré melumatan beno
0 né ¢1 hésé ci ré neqs beni.

Heto bin ra mewlidi, miyané cemati de yeni wendis. Coka
ganl mewlidi wayiré aheng 0 muzikalite bibi. Hunij z1 pey
muracaté huneré edebiyan sey asonans, aliterasyon, cinas,
tekrir mewlidé xo heté aheng G muzikalite hina pét keno.
No hewa tamé gosdar kerdigé mewlidi zéde beno G gosdari
i hina sa beni

